
Narayaneeyam - Dashakam 2 

Bhagavataha Swaroopa Maadhuryam Tatha 
Bhaktimahatvam 

sūryaspardhi kirīṭa mūrdhvatilaka prōdbhāsi phālāntaraṃ 

kāruṇyākula nētra mārdra hasitōl lāsaṃ sunāsāpuṭam। 
gaṇḍōdyan makarābha kuṇḍalayugaṃ kaṇṭhōjvalat kaustubhaṃ 

tvadrūpaṃ vanamālyahāra paṭala śrīvatsadīpraṃ bhajē॥1॥ 

kēyūrāṅgada kaṅkaṇōttama mahā ratnāṅgulīyāṅkita- 

śrīmadbāhu chatuṣka saṅgatagadā śaṅkhāri paṅkēruhām । 
kāñchit kāñchana kāñchilāñchChita lasat pītāmbarālambinī- 

mālambē vimalāmbuja dyutipadāṃ mūrtiṃ tavār tichChidam ॥2॥ 

yat ttrailōkya mahīyasō'pi mahitaṃ sammōhanaṃ mōhanāt 

kāntaṃ kānti nidhānatō'pi madhuraṃ mādhurya dhuryādapi । 
saundaryōttaratō'pi sundarataraṃ tvadrūpam āścharyatō'pi 

āścharyaṃ bhuvanē na kasya kutukaṃ puṣṇāti viṣṇō vibhō ॥3॥ 

tat tādṛk madhurātmakaṃ tava vapuḥ samprāpya sampanmayī 

sā dēvī paramōtsukā chirataraṃ nāstē svabhaktēṣvapi । 
tēnāsyā bata kaṣṭamachyuta vibhō tvadrūpa mānōjñaka - 
prēma sthairya mayāda chāpala balāch chāpalya vārtōdabhūt 

॥4॥ 

lakṣmīs tāvaka rāmaṇīyaka hṛtaivēyaṃ parēṣvasthirēti 

asminn anyadapi pramāṇa madhunā vakṣyāmi lakṣmīpatē । 

yē tvad dhyana guṇānu kīrtanarasā saktā hi bhaktā janāha 

tēṣvēṣā vasati sthiraiva dayita prastāva dattādarā ॥5॥ 

ēvam bhūta manōjñatā navasudhā niṣyanda sandōhanaṃ 

tvadrūpaṃ parachidrasāyana mayaṃ chētōharaṃ śṛṇvatām । 
sadyaḥ prērayatē matiṃ madayatē rōmāñchayat yaṅgakaṃ 

vyāsiñchatyapi śītavāṣpa visarair ānandamūrChōd bhavaiḥ ॥6॥ 

ēvam bhūta tayā hi bhaktyabhihitō yōgas sa yōgadvayāt 

karmajñāna mayāt bhṛśōt tamatarō yōgīśvarair gīyatē । 
saundaryaika rasātmakē tvayi khalu prēma prakarṣātmikā 

bhaktir niśramamēva viśvapuruṣair labhyā ramāvallabha ॥7॥ 

niṣkāmaṃ niyata svadharma charaṇaṃ yat karmayōgābhidhaṃ 

taddūrētyaphalaṃ yadaupa niṣada jñānō palabhyaṃ punaḥ । 
tattva vyakta tayā sudurgamataraṃ chittasya tasmādvibhō 

tvat prēmātmaka bhaktirēva satataṃ svādīyasī śrēyasī ॥8॥ 

atyāyāsa karāṇi karma paṭalān yācharya niryanmalā 

bōdhē bhaktipathē' thavā'py uchitatām āyānti kiṃ tāvatā । 
kliṣṭvā tarkapathē paraṃ tava vapur brahmākhya manyē punaha 

chittārdra tvamṛtē vichintya bahubhis siddhyanti janmāntaraiḥ ॥9॥ 

tvad bhaktistu katha rasāmṛtajharī nirmajjanēna svayaṃ 

siddhyantī vimalaprabōdha padavīm aklēśatas tanvatī । 
sadyas siddhikarī jayatyayi vibhō saivāstu mē tvatpada- 

prēmaprauḍhi rasārdratā drutataraṃ vātālayādhīśvara ॥10॥ 

II sadaa sarvatra govinda naama sankeerthanam govindaa 
govindaa II 

II shree guruvayoorappa sharanam II shree haraye namaha II 

 


